
M «Il 1919 ha C[onrad] rendi attent en
in artitgel publitga en la ‘Neue Biind-
ner Zeitung’ sutil titel 'Kassandrastim-
men vom Hinterrhein’ als privels immi-
nents da la germanisaziun ed ha pre-
tendi dals Rumantschs cuntramesiras
energicas e rad[icalas] ed in agir me-
todic e planisa»*. Cassandra era ina fi-
gura da I'lias», epos grec da I'antica. Il
renuma «Meyers Konversations-Lexi-
kon» (tom 9) scriva en sia ediziun da
1890: «Apollo aveva concedi a Cassan-
dra il dun da profezia cunter 'empermi-
schun da respunder a sia amur. Ella n'¢
dentant betg stada pled; perquai I'ha il
dieu chastiada: Nagin na carteva sias pro-
fezias, e tuts ’han sbittada sco pessimista
cur ch’ella ha annunzia (...) la ruina da
la citad d’Ilion. Lexpressiun ‘profezia da
Cassandra’ ¢ vegnida a caracterisar ina
profezia terribla ch’ins na crai betg» (p.
1002, chavazzin «Kassandra»). Quai n’¢
tuttina betg sta la sort dal burgais d’An-
deer Giachen Conrad (1882—-1956): Ses
clom ha mess ad ir acziuns che han mana,
deschnov onns pli tard, a la renconu-
schientscha triumfala dal rumantsch sco
lingua naziunala svizra.

Vuschs da Cassandra

Malesser en in stadi prosperaivel

Il naziunalissem nov
Gist avant e curt suenter la festa naziu-
nala ha la NZZ» publitga dus artitgels
che pon valair sco cloms da Cassandra
per la Svizra: Lemprim ils 30 da fana-
dur, en la rubrica «Meinung & Debat-
te» (p. 17), il segund artitgel ils 16
d’avust sco editorial. En 'emprim, inti-
tula «Der neue Nationalismus», scriva il
politolog Dieter Freiburghaus (Univer-
sitad da Losanna): «Cur ch’in uman sa
retira en fasas anteriuras da ses svilup
persunal discurran ils psicologs da re-
gressiun (...). La retratga da pievels da-
vos ils cunfins naziunals (...) e 'ideali-
saziun da 'agen passd mussan analogias
cun in tal svilup (...). Ins tema la surim-
migraziun, l'islam, il pievel vagant, ils
derschaders esters ed autras influenzas
dal'exteriur (...). Ma ils vairs motivs én
pli profunds. Il preschent ¢ vegni mal-
segir (...). Il moviment da fugitivs cre-
scha a moda alarmanta (...). Dapertut
datti tissi en il terren e rument en la mar
(...). Il mund sa mida a moda rasanta,
nunsurvesaivla e privlusa; perquai less
ins sa retirar en la patria ed en il mund
famigliar (...). En Svizra, en Germania
ed en insaquants auters pajais (...) datti
paucs dischoccupads; cun la glieud vaja

en general bain. Er en lezs pajais datti
dentant tendenzas naziunalisticas per-
quai ch’ins paja in pretsch aut per las
prestaziuns economicas (...). La cun-
trada sa mida: Nua ch’i deva pli baud ci-
tad e champagna datti oz in’aglomera-
ziun. Sin il vast spazi d’ina giada sa chat-
schan centers da logistica. Il vitg vegn
in dormitori, sia stizun serra, Aldi baje-
gia sper la sortida d’autostrada. Ils uf-
fants frequentan ina scola nua chils
Svizzers furman ina minoritad. Ils vi-
schins uran en la moschea, il medi da
chasa discurra tudestg standard, en il
sutpassadi datti Africans. Tgi che dis-
curra da franar 'immigraziun massiva
ha ina gronda clientella. Tgi che cum-
batta ‘in’adesiun zuppada a 'Uniun eu-
ropeica’ vegn applaudi». Lautur sa refe-
rescha cunzunt a la Svizra, numna erala
Germania, ma punctuescha ch’ins pos-
sia u pudess far observaziuns analogas
en auters pajais.

Nua va la Svizra?
Il segund «clom da Cassandra», 'edito-
rial dals 16 d’avust, sa drizza perencun-
ter explicitamain a lecturas e lecturs da

la «Zeitung fir die Schweiz gegriindet
1780» (uschia il suttitel da la «NZZ»).

Lautur ¢ redactur Simon Gemperli. 11
titel tuna: «Unbehagen im Erfolgsstaat».
Suenter l'emprim titel intermediar
(«Bainstar cun cooperaziun») fa lautur
endament ils contracts bilaterals «fatgs
cun mesira» e la cooperaziun militara,
oravant tut cun la Cosova, dentant er
«en auters deschset pajais». Lura la vieu-
ta: «Il perpendicul ha rebatti. Il pievel ed
ils chantuns han scumanda d’eriger mi-
narets ed han ristga da violar princips le-
gals e da dretg internazunal cun repa-
triar criminals esters. Lacceptaziun da
I'iniziativa cunter 'immigraziun massi-
va ha mess fundamentalmain en du-
monda la relaziun da la Svizra cun il rest
dal continent. Ma quai n’¢ anc betg tut.
Il november duain ins vuschar davart
liniziativa ‘Ecopop’;
in’immigraziun maximala (...) en la
constituziun. Bunamain mintg'emna
sbozza la pps iniziativas che dismettes-
san facticamain il dretg d’asil, promo-
vessan la constituziun federala a la fun-
tauna suprema dal dretg e degradassan
la Convenziun europeica dals dretgs
umans (...). Ins dechanta la Svizra sco
model da success, (...) ma in stadi pit-
schen prosperaivel sto esser avert al
mund (...). Baud ston Svizras e Svizzers

lezza francass

sa decider. Cemprima opziun ¢ in arran-
schament nov ed empermettend cun
I'UE; lez duess cumpigliar elements sur-
naziunals e la circulaziun libra da persu-
nas, dentant era cunvegnas novas (...).
Lautra opziun, fitg privlusa, ¢ il return
tar ils onns otganta dal tschientaner pas-
sa, cur ch’i na deva nagin martga [euro-
peicl; la catastrofa vegniss anc pli svelt
sche la Svizra acceptass l'iniziativa ‘Eco-
pop’ (...). Quai na fiss atgnamain nagi-
na opziun, cunzunt per in pajais pit-
schen, collid internaziunalmain, che
dovra bunas relaziuns cun lester per ses
bainstar.» Luniun «Minoritads en Sviz-
ra» (www.gms-minderheiten.ch) com-
mentescha la votaziun federala dals 9 da
favrer en sia «newsletter» d’avust: «Ina
maioritad minuscula [da 0,3%)] metta
en privel la Svizra en Europa. Perquai es-
san nus tuts vegnids ina minoritad en
mauns da la politica europeica. Nus pu-
devan fin uss ans fidar da contracts; da
qua d’envi stuain nus sperar d’entupar
bainvulientscha.» Co va quai vinavant?

* Adolf Collenberg en: Stiftung Historisches
Lexikon der Schweiz (ed.), Lexicon Istoric Re-
tic, tom 1. Cuira (Desertina, ISBN 978-3-85637-
391-7) 2010, p. 212, chavazzin «Conrad, Gia-
chenn.

